
АННОТАЦИЯ 
Қадимги тарихни ўрганишда археологик усулларни қўллашдан ташқари 

палеоантропологик ва этнологик усулларни ҳам қўллаш, олинадиган натижаларни 
кўпайтиришга ва кенгайтиришга ёрдам бериши Сополлитепа ва Жарқўтон ёдгорликлари 
мисолида очиб берилди. Ибтидоий давр археологик комплексларида группали кўмиш 
одатларининг бўлмаганлиги сабабли битта-иккита қабрни топилиши билан олинган 
антропологик материал одам типини ёки турини аниқлашда у қадар ишончли, яхши материал 
бермайди. Чунки, жисмоний типни аниқлашнинг энг муҳим жиҳати бу антропологик 
материалнинг кўплиги унинг ишончлилик даражасининг гаровидир. Шу каби масалалар 
ушбу мақолада тахлил этилган. 

Калит сўзлар: Бақтрия, Сўғд, Жарқутон, Кучук-И, Яз-И, Сангир-И, илк темир даври, 
дафн маросими, инсон суяклари, тозаланган суяклар, зардуштийлик, Чуст, Бургулукский. 

 
Хасанбой Рахматиллаев, 

Ферганский государственный университет 
 кафедра всемирной истории доцент, 

кандидат исторических наук  
arakhmatillayev@list.ru 

 
О НЕКОТОРЫХ ПРОБЛЕМАХ И МЕТОДАХ СОЗДАНИЯ ДРЕВНЕЙ ЭТНИЧЕСКОЙ 

ИСТОРИИ ЦЕНТРАЛЬНОЙ АЗИИ 
АННОТАЦИЯ 

В статье на примере археологического изучения городища Сапаллитепа и 
Джаркутана, показана преимущества комплексного подхода к изучению древней истории 
кроме археологического метода, методов палеоантропологии и этнологии. Из-за отсутствия 
групповых погребальных обычаев в примитивных археологических комплексах 
антропологический материал, полученный при обнаружении одной или двух могил, не дает 

такого надежного и хорошего материала для определения типа или типа человека. Потому 
что наиболее важным аспектом определения физического типа является обилие этого 
антропологического материала как гарантия его уровня достоверности. Подобные вопросы 
анализируются в этой статье. 

 
Rakhmatillaev Khasanboy 

Fergana State University 
Department of World History Associate Professor, 

сandidate of Historical Sciences  
arakhmatillayev@list.ru 

 
ON SOME PROBLEMS AND METHODS IN CREATING THE ANCIENT ETHNIC 

HISTORY OF CENTRAL ASIA 
ABSTRACT  

The article shows the advantages of an integrated approach to the study of ancient history, in 
addition to the archaeological method, methods of paleoanthropology and ethnology, using the 
example of the archaeological study of the settlement of Sapallitepa and Dzharkutan. Due to the 
lack of group burial customs in primitive archeological complexes, the anthropological material 
obtained by the discovery of one or two graves does not provide such a reliable, good material in 
determining the type or type of man. Because the most important aspect of determining the physical 
type is the abundance of this anthropological material as a guarantee of its level of reliability. 
Similar issues are analyzed in this article. 

Index Terms: Bactria, Sogd, Dzharkutan, Kuchuk-I, Yaz-I, Sangir-I, early Iron Age, burial 
rite, human bones, cleaned bones, Zoroastrianism, Chust, Burguluksky. 

 
1. Долзарблиги: 
Ҳар қандай халқ ўзининг тарихини мукаммал ўрганишга ҳаракат қилганидай, ҳозирги 

мустақил Ўзбекистонда ҳам ўзининг бой тарихига ва маданиятига эътибор бераётганлиги 
шубҳасиз. Бунга албатта юртимиздаги тинчлик, қўни-қўшни мамлакатлар билан кенг 
қамровли сиёсий, иқтисодий, ижтимоий ва маданий соҳаларда олиб борилаётган оқилона 
сиёсат ўз тарихини чуқур ва холисона тарзда, ҳамда теран тафаккур заминида илмий тадқиқ 
этишга имкон яратиб бермоқда. 

Ҳақиқатдан ҳам, давлатимиз мустақиллигининг дастлабки кунлариданоқ тарихчилар 
олдига энг долзарб ва устувор вазифаларни қўйди. Бу вазифалардан бири ўзбек халқининг 
келиб чиқиши бўлиб, уни ўрганишда энг аввалло археология, этнология ва антропология 
фанларининг ёрдамисиз ҳеч қандай қадимги тарихни ўрганиб бўлмаслиги аниқдир. Айниқса, 
тарихни холисона тадқиқ этишда этнология - элшунослик фани ҳам салмоқли ўринга эгадир.  

Антропология фани эса, инсониятни энг қадимги даврларидан шу кунимизга қадар 
жисмоний ўзганиб бориши жараёнларини ўрганади. Бошқача қилиб айтганда инсониятни 
ташқи кўринишини ўзгариб бориши босқичларини ҳам ҳудудий жиҳатдан, ҳам хронологик 
жиҳатдан ўрганиш имкониятини беради. 

2.Методлар ва ўрганилганлик даражаси: 
Антропология фани инсоният шажарасидаги энг қадимги маймун-одамнинг ташқи 

кўриниши, унинг қон таркиби масаласи, кейинги ривожланиш босқичлари, ўрта палеолит 
даврида неандертал одам билан кроманион одам ўртасидаги яқинлик, яъни Обираҳмат 
ғоридан олинган суякларнинг генетик таҳлили (ДНК) сининг 4% ҳозирги замон одамига, 
яъни кроманьинон одамига ўтганлиги аниқланди. Дунёдаги генетик олимларнинг катта 
меҳнати натижасида қадимги даврлардан қолган одамнинг суяк парчаларини таҳлил қилиб 
ҳам ДНК сини аниқлаш услублари Европа олимлари томонидан топилди. Айнан шу янги 
усулни Новосибирсклик олимлар Обираҳмат ғорининг ўрта палеолитдан юқори палеолит 
даврига оид оралиқ қатламлардан топилган суякларни ўрганишда қўллашди [13: б. 116–125]. 
Худди шундай таҳлилни улар Олтой тоғларидаги Денисов ғори маттериалларини ўрганиш 

даврида ҳам амалга оширдилар. Бу ғорда ҳам ўрта палеолитдан юқори палеолитга ўтиш 
даври одамларининг суяклари топилган эди ва уни ўрганиш натижаси ҳам Обираҳмат ғори 
одамларидан олинган анализ натижаларига ўхшаш чиқди [9]. 

Фақат Денисов ғоридан эмас, жаҳоннинг кўплаб ҳудудларидан топилган одамсимон 
маймун, одам суяклари ва умуман одамнинг биологик жиҳатдан тараққиёти бўйича биология 
фанлари доктори, профессор Александр Марков томонидан чиқарилган 3 та китобдан иборат 
йирик илмий асарда инсониятнинг келиб чиқиши ва унинг тараққиёти таҳлили чуқур анализ 
қилинган. Бу асар аввало илм аҳли учун, шу билан бирга талабалар учун, ҳамда кенг омма 
учун тушунарли тилда ёзилган. Шунинг учун бу китобни инсониятнинг энг қадимги 
тарихини ўрганишда ўрни жуда каттадир [8]. 

Одамларнинг кейинги тараққиётидаги уруғ-қабилавий ривожланишини жисмоний 
ҳолатини ҳам, айниқса одамнинг юз ва бош қисмини  математик ўлчовлар йўли билан 
ўрганишни палеоантропология фани амалга оширади ва бу ишнинг охирги натижаси 
сифатида ўша қадимги давр одамларининг антропологик типи аниқланади, демографик 
ҳолат, туғилиш, ўлиш, ўртача ёш масаласи, иқтисодий ҳолатнинг таъсири масаласи 
ўрганилади. Худди шундай усул билан бирин-кетин келган антропологик комплекслар 
ўрганилиб, этнодинамик ҳолат аниқланади, ёки этнодинамик ҳолат бўйича умумий тасаввур 
ҳосил бўлади. 

Юқорида келтирилган демографик ҳолат, ёш болаларнинг ўлими, аҳолининг ўртача 
ёши каби масалалар тарихимиздаги жуда кўплаб масалаларни, айниқса мамлакатдаги 
иқтисодий аҳвол, эпидемик ҳолат, аҳолининг тумуш тарзи каби масалалар билан бевосита 
боғлиқ бўлади. Айнан шу масалаларни палеоантропологик материалларнинг таҳлили билан 
солиштирилганда ўша ўртача ўлимни паст ёки баландлиги масаласи тўғри ҳал қилинган 
бўлади.  

Ибтидоий давр археологик комплексларида группали кўмиш одатларининг 
бўлмаганлиги сабабли битта-иккита қабрни топилиши билан олинган антропологик материал 
одам типини ёки турини аниқлашда у қадар ишончли, яхши материал бермайди. Чунки, 
жисмоний типни аниқлашнинг энг муҳим жиҳати бу антропологик материалнинг кўплиги 
унинг ишончлилик даражасининг гаровидир. Бир даврга оид антропологик материал 
қанчалик кўп бўлса, маълум бир типни математик усуллар билан корреляция қилиш 
имкониятини беради ва шу билан бирга ундаги аниқлилик даражаси ҳам ошиб бораверади. 

3. Тадқиқот натижалари:  
Осиё шароитида энг қадимги шаҳар қабристони А.А.Асқаров томонидан ўрганилган 

ва худди шу қабристонда мингдан ортиқ қабрлар очилган. Бу қабрлар милоддан аввалги II-
минг йилликнинг биринчи чорагидан охирги чорагигача бўлган даврларга оид бўлиб, унинг 
бирин-кетинлиги масаласини ўрганиш жуда мураккаб масала эди, аммо бу масала қанчалик 
қийин бўлишига қарамасдан тўғри ҳал этилди [5: б. 172; 6]. Қабристонга 500 йилдан кўп вақт 
мобайнида одамлар қўйилган бўлиб, табиийки, бунча кўп вақт мобайнида шаҳарсозлик 
маданияти ҳам аста-секинлик билан ўзгариб борган. Шунинг учун А.Асқаров фақат сополли 
деҳқончилик маданиятини ривожланиши тарихи давомида яқин 5 та хронологик босқичлар 
бўлганлигини айнан қабрлардан топилган кулочилик идишларининг хилларини ўзгариш 
жараёнларига қараб аниқлади. Булар 1) Сополли босқичи, 2) Жарқўтон босқичи, 3) Кўзали 
босқичи 4) Муллали босқичи ва 5) Бўстон босқичларидир. 

Сополли давридаги кўмиш маросими билан Жарқўтон давридаги кўмиш маросими 
ўртасида жуда катта фарқ бўлган. Сополли даври хронологик жиҳатдан энг қадимги босқич 
бўлиб, бу даврда уруғ-қабила тизими кенг авж олган давр эди. Шунинг учун бўлса керак, 
хонадондаги ўлган одамни шу ернинг ўзига, яъни уйнинг хоналарини деворининг тагидан 
қабр қазиб, ўша ерга кўмиш одати ҳукмронлик қилар эди. 

Албатта қабрларни ўрганиш, уларни шаклидан бошлаб, қандай усулда қазилганлиги 
ва ичига қўйилган майитни қандай ётқизилганлиги, шу билан бирга ёнига қўйилган 
буюмларнинг кўп ёки озлиги, қандай қўйилганлиги ва ҳ.к. 

Ўтган асрнинг 70-80 йилларида Ўрта Осиёнинг жанубий ҳудудлари бўлмиш Сурхон 
воҳасида олиб борилган палеоантропологик материални ўрганишдан асоосий мақсад асосан 
2 та бўлиши керак эди: 

1. Демографик ва морфологик материалларни олиш. 
2.Биринчи пунктдаги демографик ва морфологик ўрганишдан олинган материалларни 

анализ қилиш ҳисобига иқтисодий, ҳаёт кечириш учун шароит масалаларини ҳолати, уни 
инсониятни кўпайишига таъсири масалалари, қўшни ҳудудлар билан солиштириш 
натижасида морфологик ва генетик бирлик масаласини ҳал қилиш мумкин. 

Ўзбекистоннинг жанубий вилоятларидан бўлмиш Сурхон воҳасида очилган 
Сополлитепа ёдгорлиги бронза даврининг бошлариданоқ бу ерда патриархат давридаги 
йирик патриархат оила яшаганллиги аниқланди. Уларнинг удумига кўра, ўлган ўлик шу 
хонадоннинг ўзига дафн этилган. Одатда хонанииг деворини тагига, ёки полининг тагидан 
катакомба шаклидаги ўра қазилиб, майитни она қорнида ётгандай, ғужанак ҳолатга 
келтирилиб қўйилган [4]. Ўлик аёл киши бўлса, чап ёнбошига, эркак киши бўлса ўнг 
ёнбошига ётқизилиб, унинг ёнига озиқ-овқат, қўшимча идиш товоқ, тириклигида ишлатган 
асбоб-ускуналари, қуроллари, аёл киши бўлса, тақинчоқлари билан бирга кўмилган. 

Худди шу воҳадаги Жарқўтон ёдгорлигида эса, юртимиздаги энг қадимги шаҳар-
давлатнинг илк намунаси очилди. Шаҳарнинг ҳоким саройи, шаҳар аҳлининг ибодати учун 
керак бўладиган йирик ибодатхонаси, шаҳар аҳли яшайдиган маҳаллалари ва энг муҳими 
бошқа худди шундай шаҳарлар қазилганда топиш имконияти бўлмаган шаҳар қабристони 
топиб очилган [14: б. 87–97]. Бу албатта фавқулотда сақланиб қолган ва шунинг учун ҳам 
унинг аҳамияти бронза давридаги этнодемографик ҳолатни аниқлаш учун аҳамияти жуда 
катта бўлди [6]. 

Сополлитепа ёдгорлигида ва шунингдек Жарқўтон ёдгорлигидаги палеодемографик 
материаллар яхши сақланганлиги сабабли бу объектлар бўйича жуда кўплаб ижтимоий-
иқтисодий, тарихий-маданий хулосаларни олиш имконияти туғилди ва буни Россиялик 
антрополог олимлардан В.П.Алексеев, ўзбек антропологларидан Т.К.Ходжайов ва 
Ҳ.Ҳ.Ҳалиловлар жуда мукаммал даражада қиёсий ўрганиб, йирик палеоантропологик 
хулосалар чиқаришга муваффақ бўлдилар [1: б. 399]. Жумладан, Сополлитепа ва Жарқўтон 
ёдгорликларининг материалларини ўрганиш, айниқса туғилиш, болалар ўлимининг даврма-
давр ўзгариши, кўмилганларнинг ўртача ёши масаласи, умр кўришнинг жуда қисқа эканлиги, 
қизларнинг эрта турмушга чиқиши масаласи, Сополлитепа ва Жарқўтон ёдгорликларини 
жуда ҳам яқинлиги, шу сабабли икки ўртада никоҳ муносабатларининг доимий бўлиб 
турганлиги, ҳар икки ёдгорликнинг яқинлиги, экологик жиҳатдан, яъни табиий иқлимий 
ресурсларнинг ўхшашлиги, уларнинг умумий яқинлиги ва ҳатто қариндошлигидан келиб 
чиққан бўлиши кераклиги муфассал ўрганилди. 

Жарқўтон ва Сополлитепа ёдгорликларини ўрганиш, бир-биридан жуда ҳам кам 
миқдордаги унчалик тўғри келмайдиган белгиларни ҳисобга олмаганда уларни ҳаммаси, қон-
қардош халқлар бўлиши мумкинлигини кўрсатади ва яна муҳими, асли келиб-чиқиши 
жиҳатидан Сополлитепа аҳолиси билан бир бўлиши мумкинлигини кўрсатади. Юқоорида 
айтилган локал характердаги ўзига хосликлар одамларда бўладиган морфологик белгиларни 
авлоддан авлодга томон ўзгариб бориш жараёнлари билан ҳам боғлиқ. 

Юқорида келтирилган Сополлитепа ва Жарқўтон ёдгорликларидан олинган кўпроқ 
локал характердаги белгиларга эга бўлган антропологик материаллар битта кичик ҳудудда, 
лекин бирин-кетин келган хронологик босқичларга эга бўлган бўлса, ҳудди шу ҳолатни 
кенгроқ ҳудудлардаги худди шундай жараёнлар билан солиштирилганда янада муҳим бўлган 
йирик, кенг қамровли маълумотлар олинди. 

Жумладан, шимолий Афғонистон, жанубий Ўзбекистон ва жанубий Тожикистон 
ҳудудларининг бронза даврига оид археологик обидаларидан олинган антропологик 
материаллар таҳлил қилинганда уларнинг келиб чиқишида Марказий Эрон ҳудудларидаги 
аҳолининг антропологик белгилари яққол кўзга ташланиши аниқланган. 

4. Хулосалар: 

Бундай таҳлилий антропологик хулосалар генетик таҳлилий хулосалар билан ҳам 
текшириб кўрилганда уларнинг натижалари айнан палеодемографик усуллар билан олинган 
таҳлилий натижаларга жуда тўғри келади. Булардан ташқари Ўрта Осиёнинг жануби-ғарбий 
ҳудудларидаги этнодемографик ҳолатнинг шаклланишида қадимги халқларнинг кўчиши, 
ҳамда уларнинг йўлларига тўғри келади. Бу дегани қадимги аҳолининг кўчиши, ўз-ўзидан 
бўлган эмас, балки тарихий шаклланган йўллар орқали силжишганини кузатиш мумкин. 
Худди шундай аҳоли силжиши милоддан аввалги XXV асрда бўлганлигини археологлардан 
В.И.Сарианиди Жанубий Туркманистон ҳудудида аниқлаган. Унинг фикрича, Жанубий 
Туркманистондаги Гонурдепе ёдгорлиги милоддан илгариги XXV асрда Қадимги Шарқ 
ҳудудларидаги ксеротермик иссиқ иқлимнинг туриб қолиши туфайли қадимги деҳқон 
жамоаларининг ўз уйларини, ватанларини ташлаб нисбатан салқинроқ бўлган Марв воҳасига 
кўчиб ўтишгани, Гонурдепа ўрнидаги йирик диний-сиёсий марказни ташкил этишда 
қатнашганликларини айтган. Бу марказ Авестода Моуру тарзда эслатилганлигини, бу йирик 
давлатни ташкил топишида жанубдан келган деҳқон жамоалари асосий роль ўйнаганини 
ёзади [11; 12]. 

Аҳолининг маълум бир ҳудудда шаклланишига таъсир этадиган омиллардан яна бири 
тарихий-маданий алоқалар бўлиб, ҳар қандай табиий равишда ҳосил бўлган тарихий-
маданий ҳудуд чегарасида қон-қариндошлик алоқаларини кетиши аниқ. Худди шундай 
тарихий-маданий ҳудудлар ўртасида ҳам қон-қардошлик алоқалари бўлиши тарихимизнинг 
ҳамма даврларидан ҳам маълум. 

